
ХУУЛЬ ТОГТООМЖИЙН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙГ ХЭРЭГЖҮҮЛЭХТЭЙ ХОЛБОГДОН ГАРАХ
ЗАРДЛЫН ТООЦОО

Нэг.Ерөнхий зүйл

Хууль тогтоомжийн тухай хууль нэмэлт оруулах тухай хуулийн төслийг баталсан нөхцөлд түүнийг хэрэгжүүлэхтэй холбогдон гарах зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “Аргачлал” гэх/-ын дагуу тооцлоо.

Энэхүү үнэлгээний зорилго нь иргэн, хуулийн этгээд, төрийн байгууллагад үүсэх зардлыг тооцож, улмаар холбогдох ачааллыг багасгах, зардлыг бууруулах чиглэлээр санал, зөвлөмж боловсруулахад оршино.

Аргачлалын Ерөнхий зүйлийн 1.5-д заасан журмын дагуу зардлыг:

1.төрийн байгууллагын зардал;
2.хуулийн этгээдийн зардал;
3.иргэнд үүсэх зардал гэсэн гурван төрлөөр тооцдог боловч тус хуулийн төслөөр хувь хүн, хуулийн этгээдэд ямар нэгэн нэмэлт үүрэг хүлээлгээгүй тул хуулийн хэрэгжилттэй холбоотой тэдгээрээс нэмэлт зардал шаардахгүй.

Иймд энэхүү тооцооллын хүрээнд иргэн, хуулийн этгээдэд үүсэх зардлыг тооцох шаардлагагүй бөгөөд харин төрийн байгууллагын хувьд шинээр хүлээлгэсэн зарим чиг үүрэгтэй холбоотой үүсэх тодорхой зардлыг тогтоож, хялбарчлах хувилбарыг санал болгоно.

Монгол Улсын Үндсэн хуулийн Хорьдугаар зүйлийн 1 дэх хэсэгт “Монгол Улсын Их Хурал бол төрийн эрх барих дээд байгууллага мөн бөгөөд хууль тогтоох эрх мэдлийг гагцхүү Улсын Их Хуралд хадгална.” гэж , Хорин тавдугаар зүйлийн 1 дэх хэсэгт “Улсын Их Хурал төрийн дотоод, гадаад бодлогын аль ч асуудлыг санаачлан хэлэлцэж болох бөгөөд дараахь асуудлыг өөрийн онцгой бүрэн эрхэд хадгалж шийдвэрлэнэ:” гэж, мөн  хэсгийн 1 дэх заалтад “хууль батлах, нэмэлт, өөрчлөлт оруулах;” гэж  тус тус заасан.

Түүнчлэн Монгол Улсын Засгийн газрын 2024-2028 оны үйл ажиллагааны хөтөлбөрийн 4.1.1.14-т “Хүний эрх, эрх чөлөөг хамгаалах, зөрчигдөхөөс урьдчилан сэргийлэх, үндэсний хууль тогтоомжийг хүний эрхийн олон улсын гэрээ, конвенцод нийцүүлэх ажлыг үе шаттайгаар хэрэгжүүлж, хуулиас давсан зохицуулалт бүхий дүрэм, журмуудад дүн шинжилгээ хийж, цэгцлэх арга хэмжээ авна”, мөн Хууль тогтоомжийн тухай хуулийн 1 дүгээр зүйлийн 1.1-т “хууль, Улсын Их Хурлын бусад шийдвэр /цаашид “хууль тогтоомж” гэх/-ийг санаачлан боловсруулах, хууль тогтоомжийн төсөлд тавигдах шаардлагыг тодорхойлох” гэж тус тус заасан нь Хууль тогтоомжийн тухай хуульд нэмэлт оруулах тухай хуулийн төслийг боловсруулах эрх зүйн үндэслэл болсон байна. 

2015 онд батлагдсан Хууль тогтоомжийн тухай хуулийн зохицуулалтыг сайжруулах зорилгоор хуульд нэмэлт оруулах хуулийн төсөлд Хууль тогтоомжийн тухай хуулийн 271 дугаар зүйлд “271.4.Захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгохыг хориглоно.” гэсэн агуулга бүхий хэсэг нэмэхээр тусгасан байна. 

Мөн тус хуулийг дагалдуулан боловсруулсан Монгол Улсын Их Хурлын тухай хуульд өөрчлөлт оруулах тухай хуулийн төсөлд Монгол Улсын Их Хурлын тухай хуулийн 22 дугаар зүйлийн 22.5 дахь хэсгийн “Хуульд өөрөөр заагаагүй бол” гэснийг хасах, Захиргааны ерөнхий хуульд нэмэлт оруулах тухай хуулийн төслөөр Захиргааны ерөнхий хуулийн 3 дугаар зүйлд “3.1.10.захиргааны хэм хэмжээний актын хянан бүртгэх болон хяналт шинжилгээ, үнэлгээ үйл ажиллагаа.” гэж нэмэх, Эрүүгийн хуульд нэмэлт оруулах тухай хуулийн төслөөр Эрүүгийн хуулийн 22.1 дүгээр зүйлийн 2 дахь хэсгийн “урвуулан ашиглаж” гэсний “, эсхүл хуулиар эрх олгогдоогүй байхад захиргааны хэм хэмжээний акт батлан мөрдүүлж, эсхүл хуулиар эрх олгосон боловч захиргааны хэм хэмжээний актын бүртгэлд бүртгүүлэхгүйгээр мөрдүүлж” гэж нэмэх, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай хуулийн төсөлд тус хуулийн 23 дугаар зүйлийн 23.1, 23.8 дахь хэсгийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж тус тус өөрчлөх, Авригын эсрэг хуульд өөрчлөлт оруулах тухай хуулийн төсөлд Авлигын эсрэг хуулийн 10 дугаар зүйлийн 10.1, 10.7 дахь хэсгийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж тус тус өөрчлөх, Монгол Улсын Их Хурлын хяналт шалгалтын тухай хууль өөрчлөлт оруулах тухай хуулийн төсөлд Монгол Улсын Их Хурлын хяналт шалгалтын тухай хуулийн 30 дугаар зүйлийн 30.6 дахь хэсгийн “Байнгын хороо” гэснийг “Улсын Их Хурал” гэж, 39 дүгээр зүйлийн 39.10 дугаар зүйлийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж  тус тус өөрчлөх, Монгол Улсын Хүний эрхийн Үндэсний Комиссын тухай хуулийн 12 дугаар зүйлийн 12.12 дахь хэсгийн “Хууль зүйн байнгын хороо” гэснийг “Улсын Их Хурал” гэж өөрчлөх, Нийгмийн даатгалын ерөнхий хуульд өөрчлөлт оруулах тухай хуулийн төсөлд 35 дугаар зүйлийн 35.15 дахь хэсгийн “Улсын Их Хурлын холбогдох байнгын хороо” гэснийг “Улсын Их Хурал” гэж, мөн зүйлийн 35.16 дахь хэсгийн “хөдөлмөр, нийгмийн асуудал эрхэлсэн төрийн захиргааны төв байгууллагын саналыг үндэслэн Улсын Их Хурлын холбогдох Байнгын хороо” гэснийг “Улсын Их Хурал” гэж тус тус өөрчлөхөөр тус тус тусгасан байна.  

Түүнчлэн Төрийн албан хаагчийн ёс зүйн тухай хуулийн 11 дүгээр зүйлийн 11.4, 11.5 дахь хэсгийн “Улсын Их Хурлын Ёс зүй, сахилга хариуцлагын байнгын хороо” гэснийг “Улсын Их Хурал” гэж, 14 дүгээр зүйлийн 14.4 дэх хэсгийн “Улсын Их Хурлын Ёс зүй, сахилга хариуцлагын байнгын хороо” гэснийг “Ёс зүйн дэд хороо” гэж, 19 дүгээр зүйлийн 19.3 дахь хэсгийн “Улсын Их Хурлын Ёс зүй, сахилга хариуцлагын байнгын хороонд” гэснийг “Ёс зүй дэд хороонд” гэж тус тус өөрчлөх, Төрийн албаны тухай хуульд өөрчлөлт оруулах тухай хуулийн төсөлд Төрийн албаны тухай хуулийн 68 дугаар зүйлийн 68.2 дахь хэсгийн “Улсын Их Хурлын Төрийн байгуулалтын байнгын хороо” гэснийг “Улсын Их Хурал” гэж өөрчлөхөөр тус тус тусгасан байна. 

Хууль тогтоомжийн тухай хуулийн[footnoteRef:1] 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно.” гэж заасны дагуу Хууль тогтоомжийн тухай хуульд нэмэлт оруулах тухай хуулийн төсөл батлагдсанаар уг хуулийн үйлчлэх хүрээнд хамаарах иргэн, хуулийн этгээд, төрийн байгууллагын үйл ажиллагаанд үүсэх зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ын дагуу тооцов.  [1:  “Төрийн мэдээлэл” эмхтгэлийн 2015 оны 7 дугаар сарын 03-ны өдрийн 25 дугаарт нийтлэгдсэн.] 


Судалгааны зорилго. Хууль тогтоомжийн тухай хуульд нэмэлт оруулах тухай хуулийн төсөл болон уг хуулийн төслийг даган боловсруулсан бусад хуулийн төсөл батлагдсанаар уг хуулийг хэрэгжүүлэх иргэн, хуулийн этгээд, төрийн байгууллагад үүсэх зардал, ачааллыг тооцож, тэдгээр субъектэд ногдох зардлыг бууруулах боломжит хувилбарын талаар санал боловсруулахад энэхүү тайлан чиглэгдсэн болно. 

Иймд энэхүү тооцоололд иргэн болон хуулийн этгээдэд үүсэх зардлыг хамруулахгүйгээр төрийн байгууллага буюу улсын төсөвт нөлөөлөх зардлыг тооцсон болно.

Хуулийг хэрэгжүүлэхтэй холбогдон гарах зардлыг тооцоход Аргачлалын дагуу доор дурдсан нийтлэг зарчмыг баримтлан ажилласан[footnoteRef:2]: [2:  Засгийн газрын 2016 оны 59 дүгээр тогтоол “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын 4 дүгээр зүйлийн 4.1 дэх заалт] 


1. Байгууллагын гүйцэтгэх үүрэг буюу ажил, үйлчилгээг тодорхойлох;
2. Ажил, үйлчилгээг гүйцэтгэх хүний нөөцийг тодорхойлох;
[bookmark: _Hlk181836013]3. Гарах зардлыг урьдчилан тооцох;
4. Зардлыг нэгтгэн тооцох;
5. Хувилбарыг нягталж, үр дүнг танилцуулах.

ХОЁР.ТӨРИЙН БАЙГУУЛЛАГАД ҮҮСЭХ ЗАРДАЛ

Төрийн байгууллагын зардал буюу улсын төсөвт үүсэх ачааллыг тооцохын тулд тухайн чиг үүргийг гүйцэтгэхэд шаардагдах хүний нөөцийн хэрэгцээг тодорхойлж, түүнд шаардагдах зардлыг тооцох бөгөөд уг ажлыг дараах үе шаттайгаар зохион байгуулна:

1. Төрийн байгууллагын гүйцэтгэх чиг үүргийг тодорхойлох;
2. Тухайн чиг үүргийг гүйцэтгэхэд шаардагдах хүний нөөцийг тодорхойлох;
3. Холбогдон гарах зардлыг урьдчилан тооцох;
4. Зардлыг нэгтгэн тооцох;
5. Хувилбарыг нягталж, үр дүнг нэгтгэх.

Гүйцэтгэх үүрэг гэдэгт хуулийн төслөөр төрийн холбогдох байгууллагад даалгасан бүртгэл хийх, зөвшөөрөл олгох зэрэг төрийн байгууллагаас үзүүлж буй ажил үйлчилгээг ойлгох ба Аргачлалын 4.4.6-д заасны дагуу хууль тогтоомжийн төсөлтэй холбогдуулан шийдвэр гаргахад төрийн байгууллагын бодлогын шинжтэй зарим ажил, үйлчилгээг зардлын тооцоо хийхэд оруулахгүй. 

Төрийн байгууллагын үүргийг тодорхойлоход дараах зарчмыг баримтална. Үүнд:

· Тухайн хууль тогтоомжид хамаарах төрийн байгууллага, тэдгээрийн чиг үүргийг тодорхойлох;
· Байгууллагыг сонгохдоо тухайн чиг үүрэгт хамааралтай, голлон үүрэг гүйцэтгэх байгууллагыг сонгох;
· Чиг үүрэгт хэрэгжүүлэх, хэмжих боломжтой агуулгыг хамааруулах.

2.1 Байгууллагын гүйцэтгэх үүрэг буюу ажил, үйлчилгээг тодорхойлох;

Энэ хэсэгт төслийн зохицуулалтыг уншиж судлах замаар тодорхой үүрэг хүлээж буй байгууллага байгаа эсэхийг тодорхойлж, уг байгууллага нь ямар чиг үүрэг буюу ажил үйлчилгээ шинээр гүйцэтгэх, эсхүл одоо гүйцэтгэж байгаа чиг үүрэг, ажил үйлчилгээ хуулийн төслийн дагуу өргөжиж байгаа эсэхийг хуулийн төслөөс тогтоох юм.

Хууль тогтоомжийн тухай хуульд нэмэлт оруулах тухай хуулийн төсөл нь 1 зүйлтэй бөгөөд Захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгохыг хориглох зохицуулалтыг тусгажээ.

Тус тайланг гаргах хүрээнд дараах субьектүүд тус бүр тодорхой үүрэг хүлээж байгааг тодруулж үзвэл:

Хүснэгт 1. Стандарт үйл ажиллагааг тогтоох нь
	Хуулийн төсөл дэх
холбогдох зохицуулалт
	Үүргийг хэрэгжүүлэх байгууллага
	Төрийн байгууллагын гүйцэтгэх үүрэг буюу ажил үйлчилгээ

	1.Хууль тогтоомжийн тухай хуульд нэмэлт оруулах тухай хууль
271 дүгээр зүйл.Хуулийн төсөлд захиргааны хэм хэмжээний акт батлах эрх олгосон зохицуулалт тусгахад тавих шаардлага
          “271.4.Захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгохыг хориглоно.” 
	Хууль тогтоогч буюу Улсын Их Хурал 
	-

	2.Монгол Улсын Их Хурлын тухай хуульд өөрчлөлт оруулах тухай хууль

/Монгол Улсын Их Хурлын тухай 22 дугаар зүйлийг 22.5 дахь хэсгийн “Хуульд өөрөөр заагаагүй бол” гэснийг хассугай./ 

22 дугаар зүйл.Байнгын хороо

22.5.Байнгын хороо нийтээр дагаж мөрдөх хэм хэмжээ тогтоосон дүрэм, журам батлахгүй.
	Хууль тогтоогч буюу Улсын Их Хурал
	-

	3.Захиргааны ерөнхий хуульд нэмэлт оруулах тухай хууль

/Захиргааны ерөнхий хуулийн 3 дугаар зүйлд “3.1.10.захиргааны хэм хэмжээний актын хянан бүртгэх болон хяналт шинжилгээ, үнэлгээ үйл ажиллагаа.” гэсэн агуулгатай заалт нэмсүгэй./

3 дугаар зүйл.Хуулийн үйлчлэх хүрээ

3.1.Энэ хууль дараах харилцаанд үйлчлэхгүй:

3.1.10.захиргааны хэм хэмжээний актын хянан бүртгэх болон хяналт шинжилгээ, үнэлгээ үйл ажиллагаа.
	
	

	4.Эрүүгийн хуульд нэмэлт оруулах тухай хууль
/Эрүүгийн хуулийн 22.1 дүгээр зүйлийн 2 дахь хэсгийн “урвуулан ашиглаж” гэсний “, эсхүл хуулиар эрх олгогдоогүй байхад захиргааны хэм хэмжээний акт батлан мөрдүүлж, эсхүл хуулиар эрх олгосон боловч захиргааны хэм хэмжээний актын бүртгэлд бүртгүүлэхгүйгээр мөрдүүлж” гэж нэмсүгэй/.

22.1 дүгээр зүйл.Эрх мэдэл, албан тушаалын байдлаа урвуулан ашиглах

2.Нийтийн албан тушаалтан албан үүрэг, бүрэн эрх, албан тушаалын байдлаа урвуулан ашиглаж, эсхүл хуулиар эрх олгогдоогүй байхад захиргааны хэм хэмжээний акт батлан мөрдүүлж, эсхүл хуулиар эрх олгосон боловч захиргааны хэм хэмжээний актын бүртгэлд бүртгүүлэлгүйгээр мөрдүүлж их хэмжээний хохирол учруулсан бол нийтийн албанд ажиллах эрхийг хоёр жилээс найман жил хүртэл хугацаагаар хасаж хоёр жилээс найман жил хүртэл хугацаагаар хорих ял шийтгэнэ.
	
	

	5.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай
/Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 23 дугаар зүйлийн 23.1, 23.8 дахь хэсгийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж тус тус өөрчилсүгэй./
	Хууль тогтоогч буюу Улсын Их Хурал
	-

	23 дугаар зүйл.Хувийн ашиг сонирхлын мэдүүлэг гаргах

23.1.Энэ хуулийн 4.1-д заасан нийтийн алба хашиж байгаа болон тэдгээр албанд томилогдохоор нэр дэвшсэн этгээд /цаашид "мэдүүлэг гаргагч" гэх/ хувийн ашиг сонирхлын мэдүүлэг гаргах бөгөөд шаардлагатай тохиолдолд Улсын Их Хурал Авлигатай тэмцэх газрын саналыг үндэслэн хувийн ашиг сонирхлын мэдүүлэг гаргах албан тушаалын жагсаалтыг батална.

23.8.Хувийн ашиг сонирхлын мэдүүлэг, ашиг сонирхлын зөрчилгүй гэдгээ илэрхийлсэн мэдэгдлийн маягт, түүнийг бүртгэх, хянан шалгах, хадгалах журмыг Улсын Их Хурал батална.
	
	

	6.Авлигын эсрэг хуульд өөрчлөлт оруулах тухай хууль
/Авлигын эсрэг хуулийн 10 дугаар зүйлийн 10.1, 10.7 дахь хэсгийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж тус тус өөрчилсүгэй./
10 дугаар зүйл.Хөрөнгө, орлогын мэдүүлэг гаргах
10.1.Энэ хуулийн 4.1-д заасан этгээд /цаашид "мэдүүлэг гаргагч" гэх/ хөрөнгө, орлогын мэдүүлэг гаргах бөгөөд шаардлагатай тохиолдолд Улсын Их Хурал Авлигатай тэмцэх газрын саналыг үндэслэн хөрөнгө, орлогын мэдүүлэг гаргах албан тушаалын жагсаалтыг батална.
10.7.Хөрөнгө, орлогын мэдүүлгийн маягт, түүнийг бүртгэх, хадгалах журмыг Улсын Их Хурал батална.
	Хууль тогтоогч буюу Улсын Их Хурал
	-

	7.Монгол Улсын Их Хурлын хяналт шалгалтын тухай хуульд өөрчлөлт оруулах тухай
/Монгол Улсын Их Хурлын хяналт шалгалтын тухай хуулийн 30 дугаар зүйлийн 30.6 дахь хэсгийн “Байнгын хороо” гэснийг “Улсын Их Хурал” гэж, 39 дүгээр зүйлийн 39.10 дугаар зүйлийн “Улсын Их Хурлын Хууль зүйн байнгын хороо” гэснийг “Улсын Их Хурал” гэж  тус тус өөрчилсүгэй./
30 дугаар зүйл.Нэр дэвшигчийн сонсгол
30.6.Нэр дэвшигчийн дэлгэрэнгүй танилцуулга, томилогдсон тохиолдолд хийх ажил, нэр дэвшсэн үндэслэл, тухайн албан тушаалд тавих хуульд заасан нийтлэг болон тусгай шаардлагын талаарх мэдээллийг авах маягтын загварыг Улсын Их Хурал батална.
39 дүгээр зүйл.Хянан шалгагчийг томилох
39.10.Шинжээч, хянан шалгагчийг сонгож авах, шинжээч, хянан шалгагчаар томилогдсон тохиолдолд ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдлийн маягт, түүнийг бүртгэх, хянан шалгах, хадгалах, сонгох журмыг Улсын Их Хурал батална.
	Хууль тогтоогч буюу Улсын Их Хурал
	-

	8.Монгол Улсын Хүний эрхийн Үндэсний Комиссын тухай хуульд өөрчлөлт оруулах тухай хууль
/Монгол Улсын Хүний эрхийн Үндэсний Комиссын тухай хуулийн 12 дугаар зүйлийн 12.12 дахь хэсгийн “Хууль зүйн байнгын хороо” гэснийг “Улсын Их Хурал” гэж өөрчилсүгэй./
12 дугаар зүйл.Комиссын гишүүнд нэр дэвшүүлэх, томилох
12.12.Комиссын гишүүнийг сонгон шалгаруулах журмыг Улсын Их Хурал батална.
	Хууль тогтоогч буюу Улсын Их Хурал
	-

	9.Нийгмийн даатгалын ерөнхий хуульд өөрчлөлт оруулах тухай хууль
/Нийгмийн даатгалын ерөнхий хуулийн 35 дугаар зүйлийн 35.15 дахь хэсгийн “Улсын Их Хурлын холбогдох байнгын хороо” гэснийг “Улсын Их Хурал” гэж, мөн зүйлийн 35.16 дахь хэсгийн “хөдөлмөр, нийгмийн асуудал эрхэлсэн төрийн захиргааны төв байгууллагын саналыг үндэслэн Улсын Их Хурлын холбогдох Байнгын хороо” гэснийг “Улсын Их Хурал” гэж тус тус өөрчилсүгэй./
35 дугаар зүйл.Нийгмийн даатгалын үндэсний зөвлөл

35.15.Үндэсний зөвлөлийн дүрэм болон энэ хуулийн 35.3-т заасан нээлттэй сонгон шалгаруулах журмыг Улсын Их Хурал батална.

35.16.Үндэсний зөвлөлийн гишүүнд ажлын оролцоог харгалзан улирал тутам урамшуулал олгох бөгөөд урамшууллын дээд хэмжээг хөдөлмөр, нийгмийн асуудал эрхэлсэн төрийн захиргааны төв байгууллагын саналыг үндэслэн Улсын Их Хурал тогтооно.
	Хууль тогтоогч буюу Улсын Их Хурал
	-

	10.Төрийн албан хаагчийн ёс зүйн тухай хуульд өөрчлөлт оруулах тухай хууль
/Төрийн албан хаагчийн ёс зүйн тухай хуулийн 11 дүгээр зүйлийн 11.4, 11.5 дахь хэсгийн “ Улсын Их Хурлын Ёс зүй, сахилга хариуцлагын байнгын хороо” гэснийг “Улсын Их Хурал” гэж, 14 дүгээр зүйлийн 14.4 дэх хэсгийн “Улсын Их Хурлын Ёс зүй, сахилга хариуцлагын байнгын хороо” гэснийг “Ёс зүйн дэд хороо” гэж, 19 дүгээр зүйлийн 19.3 дахь хэсгийн “Улсын Их Хурлын Ёс зүй, сахилга хариуцлагын байнгын хороонд” гэснийг “Ёс зүй дэд хороонд” гэж тус тус өөрчилсүгэй./

11 дүгээр зүйл.Ёс зүйн хороо, түүний бүрэн эрх

11.4.Энэ хуулийн 11.3-т заасан орон тооны бус 4 гишүүнийг Улсын Их Хурал томилж, чөлөөлнө.

11.5.Ёс зүйн хорооны үйл ажиллагааны дүрэм, орон тооны бус гишүүнд тавигдах шаардлагыг Улсын Их Хурал батална.

14 дүгээр зүйл.Төрийн албан хаагчийн ёс зүйн асуудлаар гомдол, мэдээлэл гаргах

14.4.Ёс зүйн хорооны гишүүний ёс зүйтэй холбоотой гомдол, мэдээллийг Улсын Их Хурлын Ёс зүй, сахилга хариуцлагын байнгын хороо хянан үзэж, шаардлагатай тохиолдолд санал, дүгнэлтээ Улсын Их Хуралд танилцуулна.

19 дүгээр зүйл.Төрийн албан хаагчийн ёс зүйн зөрчлийн талаар тайлагнах, олон нийтэд мэдээлэх

19.3.Ёс зүйн хороо үйл ажиллагааныхаа тайланг хуульд заасан хугацаанд Улсын Их Хуралд хүргүүлнэ.
	Хууль тогтоогч буюу Улсын Их Хурал
	-

	[bookmark: _Hlk216110976]11.Төрийн албаны тухай хуульд өөрчлөлт оруулах тухай хууль
/Төрийн албаны тухай хуулийн 68 дугаар зүйлийн 68.2 дахь хэсгийн “Улсын Их Хурлын Төрийн байгуулалтын байнгын хороо” гэснийг “Улсын Их Хурал” гэж өөрчилсүгэй./
68 дугаар зүйл.Зөвлөлийн гишүүн
68.2.Зөвлөлийн гишүүнд Улсын Их Хурлын Тамгын газар, Монгол Улсын Ерөнхийлөгчийн Тамгын газар, Засгийн газрын Хэрэг эрхлэх газар тус бүр нэг хүний, төрийн албан хаагчийн төлөөлөл хоёр хүний нэр дэвшүүлэх бөгөөд нэр дэвшигч нь төрийн жинхэнэ албан тушаалд 15-аас доошгүй жил ажилласан, төрийн удирдлага, эдийн засаг, эрх зүй, боловсролын чиглэлээр мэргэшсэн дээд боловсролтой, ял шийтгүүлж байгаагүй, 45 нас хүрсэн Монгол Улсын иргэн байна. Төрийн албан хаагчийн төлөөллийг сонгон шалгаруулах журмыг төрийн албаны төв байгууллагын саналыг үндэслэн Улсын Их Хурал батална.
	Хууль тогтоогч буюу Улсын Их Хурал
	-



Хүснэгтээс дүгнэвэл, төслийн зохицуулалт нь хууль тогтоох байгууллага буюу Улсын Их Хуралд үүрэг үүсгэсэн байна. Тус үүрэг нь одоо гүйцэтгэж байгаа үүргийг /хууль тогтоох/ өргөжүүлсэн шинжтэй “хэм хэмжээ батлах эрх шилжүүлсэн заалт тусгахад тавигдах шаардлага”, түүнчлэн Улсын Их Хурлын дотоод нэгжид шилжүүлсэн үүргийг Улсын  Их Хурал өөрөө хэрэгжүүлэх агуулгатай байх тул төрийн байгууллагад шинээр үүрэг үүсгээгүй байна. Түүнчлэн үүргийн онцлог нь шалгуур тогтоосон шинжтэй байх тул үүргийг хэрэгжүүлэхэд стандарт үйл ажиллагаа үүсэхгүй байна. 

Иймд Хууль тогтоомжийн тухай хуульд нэмэлт оруулах тухай хуулийн төсөл болон дагалдуулан боловсруулсан бусад хуулийн төсөл нь  төрд шинээр үүрэг үүсгээгүй буюу зардал үүсгэхгүй байх тул цаашид төрийн байгууллагын зардал тооцоолох үе шатуудыг шалгах шаардлагагүй байна. 

ГУРАВ.ХУУЛИЙН ЭТГЭЭДИЙН ЗАРДЛЫН ТООЦОО 

Энэ хэсэгт Хууль тогтоомжийн тухай хуульд нэмэлт оруулах тухай хуулийн төсөл болон уг хуулийн төслийг дагалдуулан боловсруулсан бусад хуулийн төсөл батлагдсанаар хуулийн этгээд тодорхой төрлийн үүрэг гүйцэтгэхийг даалгасан буюу шаардсан бол үүний дагуу хуулийн этгээдэд үүсэх зардлыг мөнгөн дүнгээр тооцоолон гаргах юм. 

Хуулийн этгээдийн гүйцэтгэх үүргийг тогтоохдоо хууль тогтоомжийн үйлчлэлд хамаарах хуулийн этгээдийн гүйцэтгэх үүрэг нэг бүрийг тогтооно. Гүйцэтгэх үүрэг гэж тухайн хууль тогтоомжийн үйлчлэлд хамаарах хуулийн этгээд хуульд заасны дагуу тоо баримт, тайлан, холбогдох бусад мэдээллийг бэлтгэн төрийн байгууллага буюу гуравдагч этгээдэд гаргаж өгөх, эсхүл хүргүүлэхийг хэлнэ. 

Ийнхүү үүсэх зардлыг Засгийн газрын 2016 оны 59 дүгээр тогтоолын дөрөвдүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын 2 дугаар зүйлийн 2.1 дэх хэсэгт заасны дагуу дараах үе шаттайгаар тооцоолно. Үүнд: 

1. Хуулийн этгээдийн гүйцэтгэх үүргийг тогтоох; 
2. Нэг бүрийн зардлыг тооцох; 
3. Тоон үзүүлэлтийг тооцох; 
4. Нийт зардлын дүнг тооцож гаргах; 
5. Хялбарчлах боломжийг шалгах; 
6. Нэмэлт зардлыг тооцох. 

Хуулийн этгээдийн гүйцэтгэх үүргийг тодорхойлох 

Хууль тогтоомжийн тухай хуульд нэмэлт оруулах тухай хуулийн төсөл болон уг хуулийн төслийг дагалдуулан боловсруулсан дээрх хуулийн төслийн хүрээнд хуулийн этгээдэд ямар үүргийг шинээр бий болгож байгааг тодорхойлж уг үүргийг гүйцэтгэхэд дунджаар хэр их цаг хугацаа зарцуулахыг тодорхойлсны үндсэн дээр зардлын тооцоог хийх болно. 

Хуулийн төсөлд хуулийн этгээдийн үйл ажиллагаанд хамааралтай, шинээр үүрэг үүсгэсэн, эсхүл одоо гүйцэтгэж байгаа үүргийг нь өргөжүүлсэн шинжтэй зохицуулалт тусгагдаагүй байна. Өөрөөр хэлбэл шууд болон шууд бусаар үүрэг бий болгосон заалт байхгүй буюу зохицуулалтууд нь бүхэлдээ хууль тогтоогчийн үүрэгт хамааралтай байна. 

Иймд Хууль тогтоомжийн тухай хуульд нэмэлт оруулах тухай хуулийн төсөл болон уг хуулийн төслийг дагалдуулан боловсруулсан бусад хуулийн төсөл нь аж ахуйн нэгж байгууллагад зардал үүсгэхгүй тул цаашид хуулийн этгээдийн зардал тооцоолох үе шатуудыг шалгах шаардлагагүй байна. 

[bookmark: _Toc178691217]ДӨРӨВ.ИРГЭНД ҮҮСЭХ ЗАРДЛЫН ТООЦОО 
Энэ хэсэгт хуулийн төслөөр иргэнд тодорхой үүрэг гүйцэтгэхийг даалгасан эсэхийг шалгаж, тус үүргийг хэрэгжүүлэхтэй холбогдуулан зарцуулах цаг хугацаа /ачаалал/ гарах зардлыг тооцно. Иргэний гүйцэтгэх үүргийг тогтоохдоо хууль тогтоомжид заасны дагуу нэг бүрчлэн тогтооно. Гүйцэтгэх үүрэг гэж тухайн хууль тогтоомжийн үйлчлэлд хамаарах иргэн хуульд заасны дагуу тоо баримт, тайлан, холбогдох бусад мэдээллийг бэлтгэн төрийн байгууллага буюу гуравдагч этгээдэд гаргаж өгөх, эсхүл хүргүүлэхийг хэлнэ. 

Хууль тогтоомжийн тухай хуульд нэмэлт оруулах тухай хуулийн төсөл болон уг хуулийн төслийг дагалдуулан боловсруулсан бусад хуулийн төсөл батлагдсанаар иргэнд үүсэх зардлыг тооцоолохдоо дараах үе шатыг баримтална. Үүнд: 

1. Иргэний гүйцэтгэх үүргийг тогтоох; 
2. Цаг хугацаа болон гарч болох зардлыг тооцох; 
3. Тоон үзүүлэлтийг тооцох; 
4. Нийт дүнг тооцож гаргах; 
5. Хялбарчлах боломжийг шалгах. 

Иргэний гүйцэтгэх үүргийг тодорхойлох

Хуулийн төсөлд иргэнд үүрэг үүсгэсэн зохицуулалт тусгагдаагүй байна. Өөрөөр хэлбэл шууд болон шууд бусаар үүрэг бий болгосон заалт байхгүй буюу зохицуулалтууд нь бүхэлдээ хууль тогтоогчийн үүрэгт хамааралтай байна. 

Иймд Хууль тогтоомжийн тухай хуульд нэмэлт оруулах тухай хуулийн төсөл болон уг хуулийн төслийг дагалдуулан боловсруулсан бусад хуулийн төсөл нь иргэнд зардал үүсгэхгүй тул цаашид иргэний зардлыг тооцох үе шатуудыг шалгах шаардлагагүй байна. 














ТАВ.ДҮГНЭЛТ

[bookmark: _Hlk178687613]Хууль тогтоомжийн тухай хуульд нэмэлт оруулах тухай хуулийн төсөл болон дагалдуулан боловсруулсан бусад хуулийн төслийг хэрэгжүүлэхтэй холбогдон гарах зардлыг урьдчилан тодорхойлох, цаашид ачааллыг багасгах санал боловсруулах зорилгоор энэхүү судалгааг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хуулийн төслийг хэрэгжүүлэхтэй холбогдон гарах зардлын тооцоо хийх аргачлал”-ыг баримтлан тооцоолов.

[bookmark: _Hlk178678105]Хууль тогтоомжийн тухай хуульд нэмэлт оруулах тухай хуулийн төсөл нь 1 зүйлтэй бөгөөд  Хууль тогтоомжийн тухай хуулийн 271 дугаар зүйлд “271.4.Захиргааны хэм хэмжээний акт батлах эрхийг тухайн байгууллагын дотоод бүтцийн нэгжид олгохыг хориглоно.” гэсэн агуулгатай хэсэг  буюу захиргааны хэм хэмжээний акт батлах эрхийг хууль тогтоогч холбогдох этгээдэд шилжүүлсэн агуулга бүхий зохицуулалт тусгахад тавигдах шаардлага, уг хуулийн төслийг дагалдуулан боловсруулсан бусад хуулийн төсөлд мөн адил хуулиар дотоод нэгжид эрх олгохгүй байхтай холбоотой зохицуулалтыг 1 дүгээр зүйлд, 2 дугаар зүйлд хуулийг дагаж мөрдөх хугацааг тус тус тусгасан. 

[bookmark: _2xcytpi]Нэг.Төрийн байгууллагад үүсэх зардлын тооцоо: Хуулийн төслийн зохицуулалт нь хууль тогтоох байгууллага буюу Улсын Их Хуралд үүрэг үүсгэсэн байна. Тус үүрэг нь одоо гүйцэтгэж байгаа үүргийг /хууль тогтоох/ өргөжүүлсэн “хэм хэмжээ батлах эрх шилжүүлэх”, “хэм хэмжээ батлах эрх шилжүүлсэн заалт тусгахад тавигдах шаардлага” гэсэн агуулгатай байх тул төрийн байгууллагад шинээр үүрэг үүсгээгүй байна. Түүнчлэн үүргийн онцлог нь шалгуур тогтоосон шинжтэй байх тул үүргийг хэрэгжүүлэхэд стандарт үйл ажиллагаа үүсээгүй. 

Иймд Хууль тогтоомжийн тухай хуульд нэмэлт оруулах тухай хуулийн төсөл нь төрд шинээр үүрэг үүсгээгүй буюу зардал үүсгэх зохицуулалтгүй байна.

Хоёр.Хуулийн этгээд болон иргэнд үүсэх зардлын тооцоо: Хуулийн төсөлд иргэн болон хуулийн этгээдэд шууд болон шууд бусаар үүрэг бий болгосон заалт тусгагдаагүй буюу зохицуулалтууд нь бүхэлдээ хууль тогтоогчийн үүрэгт хамааралтай байх тул Хууль тогтоомжийн тухай хуульд нэмэлт оруулах тухай хуулийн төсөл нь иргэн болон хуулийн этгээдэд зардал үүсгэх зохицуулалтгүй байна. 

Дүгнэвэл, уг хуулийн төсөл нь төрд шинээр үүрэг үүсгээгүй буюу хууль тогтоогчийн одоо гүйцэтгэж байгаа үүргийг өргөжүүлсэн, зохицуулалтын агуулга нь “хэм хэмжээ батлахад шалгуур тогтоосон” байх, түүнчлэн Улсын Их Хурлын дотоод нэгжийн гүйцэтгэж байсан үүргийг Улсын Их Хурал өөрөө гүйцэтгэхээр байх тул  төр үүргийг хэрэгжүүлэхэд зардал үүсэхгүй. Иргэн болон хуулийн этгээдийн тухайд үйл ажиллагаанд нь хамаарах зохицуулалт хуулийн төсөлд тусгагдаагүй тул зардал үүсэхгүй. Иймд төсөвт үүсэх ачааллыг багасгах, зардлыг бууруулах талаар энэ хэсэгт санал гаргаагүй болно.








2

